
23. april 2015.                             Nr. 513. 

 

Inuussutissanut ministereqarfiup Maalaaruteqartarfiata suliassai 

pisinnaatitaaffiilu pillugit nalunaarut 

 

 Inuussutissarsiutigalugu aalisartunut ikiorsiissutit atorunnaarnissaat pillugu inatsimmi nr. 1081, 

22. december 1993-imeersumi, inatsisikkut nr. 404, 1. juni 2005-imeersukkut allannguutilimmi, § 9, 

nunalerisunut ikiorsiissutit atorunnaarnissaat pillugu inatsimmi, tak. inatsimmik nalunaarut nr. 676, 

9. august 1995-imeersoq inatsisikkut nr. 404, 1. juni 2005-ikkut allannguutilimmi, § 16, 

nunalerinerup aaqqissuussaaneranik piorsaaviginninnermut aamma nunalerinermi aalisarnermilu il. 

il. akuugaanngitsunik tunisassiornissamut ikiorsiissutit pillugit inatsimmi, tak. inatsimmik 

nalunaarut nr. 192, 26. marts 1999-imeersoq, §17, imm. 1 aamma 4, inuussutissalerinermi, 

nunalerinermi aalisarnermilu nutaaliornerup, ilisimatusarnerup ineriartortitsinerullu il.il. 

siuarsarnissaannut tapiissutit pillugit inatsimmi (nutaaliornermik inatsit) nr. 421, 31. maj 2000-

meersumi § 15, imm. 1, Konngeriget Danmarks Fiskeribank pillugit inatsimmi, tak. inatsimmik 

nalunaarut nr. 92, 8. februar 2001-imeersoq inatsisikkut nr. 1393, 21. december 2005-imi 

allanngortitaq, § 8 b, imm. 2, aalisarnermut tunngasutigut aaqqissuussiniutit pillugit inatsimmi, tak. 

inatsimmik nalunaarut nr. 316, 3. maj 2001-imeersoq, § 10, imm. 1, inuussutissiat il.il. pillugit 

inatsisip Kalaallit Nunaanni atuutilersinnissaanik peqqussummi nr. 523, 8. juni 2004-imeersumi § 

65, imm. 1, uumasuni nappaatit tunillannartullit pillugit inatsisip Kalaallit Nunaanni 

atortuulernissaanik peqqussummi nr. 524, 8. juni 2004-meersumi § 39, imm. 1, uumasut 

nakorsaattut suliaqarneq il.il. pillugit inatsisip Kalaallit Nunaanni atuutilernissaanik peqqussummi 

nr. 525, 8. juni 2004-meersumi § 25, imm. 1, aalisarnermut tunngasunik aamma tasinngortani 

imaanilu aalisakkanik ineriartortitsisarneq pillugu inatsimmi nr. 1552, 20. december 2006-

imeersumi (aalisarnermi ineriartortitsitsisarneq pillugu inatsit) § 13, imm. 1, nunaateqarfinnik 

ineriartortitsisarneq pillugu inatsimmi nr. 316, 31. marts 2007-imeersumi (nunaateqarfinnik 

ineriartortitsisarnermik inatsit) § 13, imm. 1, aalisarneq aamma  aalisakkanik tukertitsisarneq 

pillugit inatsimmi (aalisarnermik inatsit), tak. inatsimmik nalunaarut nr. 568, 21. maj 2014-

imeersoq, § 110, imm. 3, nunaateqarfinnik ingerlatsineq pillugu inatsimmi, tak. inatsimmik 

nalunaarut nr. 191, 12. marts 2009-meersoq, § 16, imm. 1, naatitanik pissusiisigut 

allanngutsaaliukkanik naatitsisarneq pillugu inatsimmi, tak. inatsimmik nalunaarut nr. 193, 12. 

marts 2009-meersoq, § 16, imm. 1, naatitat naatsiiassartaat, naatsiiat (kartofler) naasullu pillugit 

inatsimmi, tak. inatsimmik nalunaarut nr. 195, 12. marts 2009-meersoq, § 3, imm. 2, 

igutsaateqarneq  pillugu inatsimmi, tak. inatsimmik nalunaarut nr. 197, 12. marts 2009-meersoq, § 

17, imm. 1, naasunut ajoqusiisinnaasut pillugit inatsimmi, tak. inatsimmik nalunaartut nr. 198, 12. 

marts 2009-meersoq, § 12, nunaateqarfinnut tunngassutilimmik aalajangersimasunut tapiissutit il. il.   

inatsimmi, tak. inatsimmik nalunaarut nr. 1202, 10. december 2009-meersoq, inatsisikkut nr. 602, 

14. juni 2011-meersukkut allanngortitami, § 19, imm. 1 aamma 2, Grønt Udviklings- og 

Demonstrationsprogram pillugu inatsimmi nr. 1502, 27. december 2009-meersumi § 19, imm. 1, 

nunalerinermi illuutit pillugit inatsimmi, tak. inatsimmik nalunaarut nr. 26, 14. januar 2015-

imeersoq, § 38, imm. 1, nunaatinik agguataarisarneq aamma nunalerinermut naatsorsuussatut 

illuutinik il.il. pisortatigoortumik pisisarneq tunisaqartarnerlu pillugit inatsimmi (nunaatinik 

agguataarisarnermik inatsit), tak. inatsimmik nalunaarut nr. 1275, 2. november 2010-meersoq, § 27, 

imm. 1 aamma 3, akoorusigaanngitsut pillugit inatsimmi, tak. inatsimmik nalunaarut nr. 416, 3. maj 

2011-meersoq, inatsisikkut nr. 1459, 17. december 2013-imeersukkut allannguutilik, § 18, imm. 1, 

nunaatinik naggorissaasarneq tamatumanilu atortut il.il. pillugit inatsimmi, tak. inatsimmik 

nalunaarut nr. 417, 3. maj 2011-meersoq, § 10, imm. 1, nunaateqarfiit killeqarfii pillugit inatsimmi, 

tak. inatsimmik nalunaarut nr. 894, 15. juli 2014-imeersoq, § 9, imm. 2, Den Europæiske 



Garantifond for Landbruget-miit aningaasalersuutinik il.il. aaqqissuussisarneq pillugu Den Fælles 

Landbrugspolitik-imi peqqussutaasunik inatsimmi (nunalerinermut tapiissutit pillugit inatsit), tak. 

inatsimmik nalunaarut nr. 244, 28. februar 2013-imeersoq, § 22, imm. 2, nunalerinermi naatitanut 

illersuiniutinik atuisarneq pillugu paasissutissanik aalajangiiffiginnittarneq pillugu inatsimmi, tak. 

inatsimmik nalunaarut nr. 249, 28. februar 2013-imeersoq, § 4, imm. 1, puulukiaqqanik 

piaqqiortitassanik, piaqqisinnaanngitsunik piaqqisussanillu illuutit iluiniititsisarneq pillugu 

inatsimmi, tak. inatsimmik nalunaarut nr. 77, 21. januar 2015-imeersoq, § 9 c, uumasunik 

nappatsaaliuineq pillugu inatsimmi, tak. inatsimmik nalunaarut nr. 475, 15. maj 2014-imeersoq, § 4, 

qingalissuarnik (kalkuner) toqoragassanik amerlasuunik uumasuuteqarneq pillugu inatsimmi, tak. 

inatsimmik nalunaarut nr. 476, 15. maj 2014-imeersoq, § 17, kukkukuuaqqanik toqoragassanik 

amerlasuunik uumasuuteqarneq pillugu inatsimmi, tak. inatsimmik nalunaarut nr. 468, 15. maj 

2014-imeersoq, § 14, amerlasuunik uumasuuteqarneq pillugu inatsimmi, tak. inatsimmik nalunaarut 

nr. 466, 15. maj 2014-imeersoq, § 66, imm. 1, uumasut nakorsaat pillugit inatsimmi, tak. 

inatsimmik nalunaarut nr. 464, 15. maj 2014-imeersoq, § 36, imm. 1, inuussutissiat pillugit 

inatsimmi, tak. inatsimmik nalunaarut nr. 467, 15. maj 2014-imeersoq, § 58, imm. 1, hiistiuteqarneq 

pillugu inatsimmi, tak. inatsimmik nalunaarut nr. 472, 15. maj 2014-imeersoq, § 32 a, uumasunik 

illersersuiniarneq pillugu inatsimmi, tak. inatsimmik nalunaarut nr. 473, 15. maj 2014-imeersoq, § 

24, puulukiaqqanik, puulukinik piaqqiortitassanik toqoragassanillu amerlasuunik illuutit 

iluiniititsisarneq pillugu inatsimmi, tak. inatsimmik nalunaarut nr. 465, 15. maj 2014-imeersoq, § 7 

b, immuiagassanik nersutaateqarneq immuiagassatullu nersutaatit piaraat pillugit inatsimmi, tak. 

inatsimmik nalunaarut nr. 470, 15. maj 2014-imeersoq, § 36, aamma silamiititanik 

puulukiuteqarneq pillugu inatsimmi, tak. inatsimmik nalunaarut 471, 15. aj 2014-imeersoq, § 15 b, 

Landdistriktfonden pillugu inatsimmi nr. 1360, 16. december 2014-imeersumi, Hav- og 

Fiskerifonden pillugu inatsimmi nr. 1361, 16. december 2014-imeersumi § 11, imm. 1, qimmit 

pillugit inatsimmi, tak. inatsimmik nalunaarut nr. 76, 21. januar 2015-imeersoq, §4, imm. 2, aamma 

aningaasanut inatsimmi § 24 pillugu oqaaseqaatitut ilanngussat nr. 148, nr. 151, nr. 154, nr. 157, nr. 

159, nr. 162-163, nr. 165 aamma nr. 168 naapertorlugit aalajangersarneqarput: 

 

Suliassat pisussaaffiillu 

 

 § 1. Inuussutissanut ministereqarfiup Maalaaruteqartarfia pisortaqarfiuvoq Inuussutissiat, 

Nunalerineq Aalisarnerlu pillugit Ministereqarfiup (Inuussutissanut ministereqarfik) iluani. 

 Imm. 2. Maalaaruteqartarfiup suliassarai suliffeqarfiit Inuussutissanut ministereqarfimmut atasut 

inatsisini, oqaaseqaatitut ilanngussani, peqqussutinilu taaneqartuni §§ 2-6  malillugit 

siullermeersumik aalajangiinerinik naammagittaalliuutit. Maalaaruteqartarfiulli suliarissanngilai 

suliffeqarfiit taaneqartut aqutsinikkut, aningaasatigut sulisorisanullu tunngasutigut maalaarutaat. 

 Imm. 3. Maalaaruteqartarfiup suliassarai inatsisini, oqaaseqaasitut ilanngussani peqquussutinilu 

taaneqartuni §§ 2-6 malillugit aalajangiinerit pisortaqarfinnit allanit namminersortunit 

pisortatigoortumillu suliffeqarfinnit ministereqarfiup susassaqarfiinut pisinnaatitaaffiligaasimasut 

aalajangiinerisaat, inatsisini allatut aalajangiisoqarsimanngippat. Maalaaruteqartarfiulli 

suliarissanngilai suliffeqarfiit taaneqartut aqutsinikkut, aningaasatigut sulisorisanullu tunngasutigut 

maalaarutaat. 

 Imm. 4. Maalaaruteqartarfiup suliassarai aalajangiinerit pisortaqarfinnit suliffeqarfinnillu imm. 

2-mi 3-milu taaneqartunit sulianik suliarinninnerup ilaatut aalajangiinerusut pillugit maalaarutit. 

 Imm. 5. Maalaaruteqartarfiup suliassarai pisortaqarfiit suliffeqarfiillu imm. 2-mi 3-milu 

taaneqartut inatsisini, oqaaseqaatitut ilanngussani peqqussutinilu §§ 2-6-imi taaneqartutut 

susassaqarfigisani suliarinninnerinik naammagittaalliuutit. Maalaaruteqartarfiulli suliassaq 

qullersaqarfimmut suliassanngortissinnaavaa tamanna pisortaqarfinni suliffeqarfinnilu 



taaneqareersuni suliassamik siunissami suliarinninnissap aaqqissuunnissaanut 

pingaaruteqarsorinarpat.   

 

 § 2. Inuussutissanut ministereqarfiup Maalaaruteqartarfiata suliassarai inatsisit makku 

naapertorlugit aalajangiinernik naammagittaalliuutit: 

1) Illuutinik attartugaqarnermut tunngasut attartornermilu akiliutinut tunngasut pillugit inatsit.      

2) Nunalerinikkut tunisassiassanik piorsaaviginninnermut il. il. tapiissutit pillugit inatsit. 

3) Nunalerinermi sinniisussatigut aaqqissuussinernut tapiissutit pillugit inatsit. 

4) Nunaateqarfiit akornanni nunanik agguataarineq pillugu inatsit. 

5) Nunaateqarfinni annikinnerusunik ingerlataqarnissamut pisiassat tungaasigut peqatigiiffiit 

pillugit inatsit. 

6) Ungalut anorimut assiaquttat aamma assiaqutassanik ikkussuinissamut tapiissutit pillugit inatsit.  

7) Aalisartutut inuussutissarsiorunnaartunut ikiorsiissutit pillugit inatsit. 

8) Nunalerisutut inuussutissarsiorunnaartunut ikiorsiissutit pillugit inatsit. 

9) Nunalerinerup aaqqissuussaaneranik piorsaaviginninnissamut aamma nunalerinerup 

aalisarnerullu iluini akuugaanngitsunik tunisassiornissamut ikiorsiissutit pillugit inatsit. 

10) Nunalerinerup aaqqissuussaaneranik piorsaaviginninnissamut aamma nunalerinikkut 

akuugaanngitsunik tunisassiornissamut ikiorsiissutit pillugit inatsit. 

11) Nutaaliornermik inatsit. 

12) Kongeriget Danmarks Fiskeribank pillugu inatsit. 

13) Aalisarnermut tunngasut aaqqissuussiviginiarneri pillugit inatsit. 

14) Uumasuuteqarneq pillugu inatsit. 

15) Uumasut nakorsaat pillugit inatsit. 

16) Aalisarnermik ineriartortitsineq pillugu inatsit taamaattorli ilanngunnagit najugarisani 

akitsorterussisartuniit siunnersuutit malillugit aalajangiisarnerit. 

17) Nunap immikkoortui pillugit inatsit taamaattorli ilanngunnagit najugarisani 

akitsorterussisartuniit siunnersuutit malillugit aalajangiisarnerit. 

18) Aalisarnermik inatsit. 

19) Nunap immikkoortuinut tunngasutigut tapiissutissanik aaqqissuussinerit il. il. pillugit inatsit. 

20) Nunalerinermi nunaateqarfinnik ingerlatsineq pillugu inatsit. 

21) Naatitanik pissuseqqaamissut ittunik naatitsisarneq il.il. pillugit inatsit. 

22) Kingunissartat, naatsiiat (kartofler) naasullu pillugit inatsit. 

23) Igutsaateqarneq pillugu inatsit. 

24) Naasunut ajoqusiisinnaasut pillugit inatsit. 

25) Grønt Udviklings- og Demonstrationsprogram pillugu inatsit. 

26) Nunalerinermi naasunit illersuiniutinik atuisarneq pillugu paasissutissalerinermik inatsit. 

27) Nunalerinermut ikiorsiissutit pillugit inatsit. 

28) Nunanik agguataarisarnermik inatsit, inatsimmi nr. 535/2005-imeersumi § 27, imm. 1, 

naapertorlugu aalajangiinernut tunngatillugu. 

29) Naasutigut nutaarsiassat pillugit inatsit. 

30) Akoorusersugaanngitsunik naatitsisarneq (økologi) pillugu inatsit. 

31) Nunanik naggorissaasarneq nunagissaatillu il.il. pillugit inatsit. 

32) Nerukkaatissiat pillugit inatsit. 

33) Inuussutissiat pillugit inatsit. 

34) Uumasunik illersuiniarneq pillugu inatsit. 

35) Puulukiaqqanik, puulukinillu piaqqiortitassanik toqoragassanillu illut uumasuuteqarfiit 

iluiniititsineq pillugu inatsit. 



36) Puulukiaqqanik, puulukinik arnavissanik piaqqiunngitsunik piaqqisinnaasunillu illut 

uumasuuteqarfiit iluiniititsisarneq pillugu inatsit. 

37) Puulukiutinik silamiititsisarneq pillugu inatsit. 

38) Immuiagassatut nersutaatit aamma immuiagassatut nersutaatit piaraat pillugit inatsit. 

39) Toqoragassanik kukkukuuaraateqarneq pillugu inatsit. 

40) Toqoragassanik qingalissuaateqarneq (kalkuner) pillugu inatsit. 

41) Hiistiuteqarneq pillugu inatsit. 

42) Qimmiuteqarneq pillugu inatsit. 

43) Uumasuni nappaataalersinnaasunik pinaveersaartitsineq pillugu inatsit. 

44) Nunaatit killeqarfii pillugit inatsit. 

45) Nunalerinermi illuutit pillugit inatsit. 

46) Apotekinik ingerlataqarneq pillugu inatsit. 

47) Landsdistriktsfonden pillugu inatsit. 

48) Hav- og Fiskerifonden pillugu inatsit. 

 

 § 3. Inuussutissanut Ministereqarfiup Maalaaruteqartarfiata suliassarai aningaasanut 

inatsimmi § 24 pillugu oqaaseqaatitut ilanngussat nr. 148, nr. 151, nr. 154, nr. 157-159, nr. 162-163, 

nr. 165-166 aamma nr. 168 naapertorlugit aalajangiinernik naammagittaalliuutit. 

 

 § 4. Inuussutissanut Ministereqarfiup Maalaaruteqartarfiata suliassarai uumasut assartornerini 

ajoqusitsaaliuineq tamatumunngalu atasumik iliuutsit pillugit aamma peqqussutip 64/432/EØF-ip 

aamma 93/199/EF-ip aamma peqqussutip (EF) nr. 1255/97-ip allannguutaat pillugit Rådip 

peqqussutaani nr. 1/2005, 22. december 2004-meersumi aalajangersakkat 10, 11 imaluunniit 23, 

aamma nunani EU-mut ilaasortaasuni ilaasortaanngitsunilu niueqatigiinnerni nunalerinikkut 

tunisassianik paasisitsiniaasarnerit tuniniagassanillu pilerisaarisarneq pillugit Rådip peqqussutaani 

(EF) nr. 3/2008, 17. december 2007-imeersumi aalajangersakkat 6-9 aamma 12-14 naapertorlugit 

aalajangiinernik naammagittaalliuutit. 

 

 § 5. Inuussutissanut Ministereqarfiup Maalaaruteqartarfiata suliassarai inuussutissiat il. il. 

pillugit inatsisip Kalaallit Nunaanni atortuulersinneqarnissaanik peqqussut nr. 523. 8. juni 2004-

meersoq, uumasuni nappaatit tunillannartullu pillugit inatsisip Kalaallit Nunaanni atuutilernissaanik 

peqqussut nr. 524, 8. juni 2004-meersoq aamma uumasut nakorsaattut sulineq il.il. pillugit inatsisip 

Kalaallit Nunaanni atuutilersinneqarnissaanik peqqussut nr. 525, 8. juni 2004-meersoq, tak. 

Fødevarestyrelsip aamma Kalaallit Nunaanni Namminersortut inuussutissianut uumasullu 

nakorsaannut tunngassutilitsigut inuussutissanut ministereqarfimmit aqunneqartutigut Kalaallit 

Nunaanni suliassaat pisinnaatitaaffiilu pillugit nalunaarut nr. 1202, 13. december 2012-imeersoq. 

 

 § 6. Inuussutissanut Ministereqarfiup Maalaaruteqartarfiata suliassarai aqutsineq pillugu inatsit 

aamma pisortatigoortumik aqutsineq pillugu inatsit, tak. nalunaarut nr. 38, 15. januar 2014-

imeersoq aqutsineq pillugu inatsit aamma pisortatigoortumik aqutsineq pillugu inatsit malillugit 

allagaatinik takunnissinnaatitaaneq pillugu suliassani aalajangiinerit pillugit naammagittaalliuutit 

aamma Inuussutissanut Ministereqarfiup susassaqarfiini taamatut allagaatinik 

takunnissinnaatitaaneq pillugu suliassani piffissaq suliarinninnermut atorneqartoq pillugu 

naammagittaalliuutinik aalajangiiffiginninneq, aamma avatangiisit pillugit paasissutissanik 

allagaatinik takunnissinnaatitaaneq pillugu inatsit naapertorlugu aalajangiinerni allagaatinik 

takunnissinnaatitaaneq pillugu aalajangiinernik naammagittaalliuutit. 

 

 



Naammagittaalliorsinnaaneq il.il. 

 

 § 7. Piffissaq naammagittaalliorfissaq inatsisini § 2, nr. 3, nr. 6-28, nr. 30-48 aamma 

oqaaseqaatitut ilanngussani taaneqartuni nr. 148-mi nr. 151-imi, nr. 154-imi, nr. 157-imi, nr. 159-

imi, nr. 162-163-imi, nr. 165-imi aamma nr. 168-imi § 3, malillugit aalajangiinernut tunngatillugu  

aamma peqqussutini taaneqartuni § 5 malillugu Inuussutissanut Ministereqarfiata aalajangiinerinut 

tunngatillugu sapaatit akunnerinik  4-nik sivisussuseqarpoq. Naammagittaalliuut tunniunneqassaaq 

pisortaqarfik suliffeqarfilluunniit aalajangiisuusoq aqqutigalugu . 

 Imm. 2. Inatsisini peqqussutinilu taaneqartuni § 2, nr. 1-5, imaluunniit nr. 29, aamma § 4 

malillugit, § 3-mi oqaaseqaatitut ilanngussani taaneqartuni nr. 158-imi aamma nr. 166-imi 

aalajangiinerit aamma peqqussutini taaneqartuni § 5 malillugu Kalaallit Nunaanni Namminersortut 

aalajangiinerit pillugit naammagittaalliuutit tunniunneqarsinnaapput pisortaqarfik imaluunniit 

suliffeqarfik aalajangiisuusoq aqqutigalugu. 

 Imm. 3. Suliassap suliarineqarnera, tak. § 1, imm. 5, pillugu naammagittaalliuut 

tunniunneqarsinnaavoq pisortaqarfik suliffeqarfilluunniit suliassamik suliarinnittuusoq 

aqqutigalugu. 

 Imm. 4. Naammagittaalliuut allaganngorlugu suliaassaaq inatsisini pineqartunut tunngatillugu 

tamanna aalajangerneqarsimappat. 

 Imm. 5. Inatsisini taaneqartuni § 2, nr. 6-28, nr. 30-45 imaluunniit nr. 47-48 malillugit aamma § 

3-mi oqaaseqaatitut ilanngussani taaneqartuni nr. 148, nr. 151, nr. 154, nr. 157, nr. 159, nr. 162-163, 

nr.165, nr. 168-ilu malillugit aalajangiinerit pillugit aamma Fødevarestyrelsip peqqussutit § 5-imi 

taaneqartut malillugit aalajangiineri pillugit Inuussutissanut Ministereqarfiup Maalaaruteqartarfiata 

aalajangeereernermiit qaammatit arfinillit ingerlaneranni piffissap naammagittaalliorfissap 

qaangereernera isiginngitsuusaarsinnaavaa, qaangiineq immikkut ittunik pissuteqarsimassappat. 

Inatsimmi taaneqartumi § 2, nr. 46 malillugu aalajangiinernut tunngatillugu Inuussutissanut 

Ministereqarfiup Maalaaruteqartarfiata pisuni immikkut ittuni suliarisinnaavaa maalaarut 

piffissaatitap naareerneratigut tunniunneqarsimasoq. 

 Imm. 6. Maalaaruteqartarfiup aalajangiineri aqutsinikkut pisortaqarfimmut allamut 

tunniunneqarsinnaanngillat, taamaallaat ilaanatik inatsisini taaneqartuni § 2, nr. 1-6, imaluunniit nr. 

29 malillugit aalajangiinerit, oqaaseqaatitut ilanngussani § 3-mi taaneqartuni nr. 158 aamma nr. 166 

malillugit aalajangiinerit, peqqussutit § 4-mi taaneqartut malillugit aalajangiinerit aamma § 5-imi 

taaneqartutut peqqussutit malillugit Kalaallit Nunaanni Namminersortut aalajangiineri. 

 

Atuutilersitsineq 

 

 § 8. Nalunaarut atuutilissaaq ulloq 1. maj 2015. 

 Imm. 2. Inuussutissanut Ministereqarfiup Maalaaruteqartarfiata suliassai piginnaatitaaffiilu 

pillugit nalunaarut nr. 560, 28. maj 2014-imeersoq atorunnaassaaq. 

 

 

Inuussutissanut, Nunalerinermut Aalisarnermullu Ministereqarfik, ulloq 23. april 2015 

 

DAN JØRGENSEN 

/Birgitte Thiesen 

 

 


